
<ՄԵԴԻՍԱՐ> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ
ԸՆԿԵՐՈՒԹՅԱՆԸ ՆԱՏՐԻՈՒՄԻ ՑԻԱՆԻԴԻ ՆԵՐՄՈՒԾՄԱՆ  

ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Հայաստանի Հանրապետության կառավարության 1995 թվականի դեկտեմբերի 29-ի N 124 որոշման 8-րդ կետին համապատասխան` Հայաստանի Հանրապետության կառավարությունը որոշում է.

1. Թույլատրել <Մեդիսար> սահմանափակ պատասխանատվությամբ ընկերությանը մինչև 2012 թվականի հունիսի 30-ը Հայաստանի Հանրապետություն ներմուծել 180 տոննա նատրիումի ցիանիդ:

2. Հայաստանի Հանրապետության բնապահպանության նախարարին, Հայաստանի Հանրապետության առողջապահության նախարարին, Հայաստանի Հանրապետության արտակարգ իրավիճակների նախարարին, Հայաստանի Հանրապետության կառավարությանն առընթեր ազգային անվտանգության ծառայության տնօրենին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին, Հայաստանի Հանրապետության կառավարությանն առընթեր պետական եկամուտների կոմիտեի նախագահին` սահմանված կարգով ապահովել <Մեդիսար> սահմանափակ պատասխանատվությամբ ընկերության կողմից նատրիումի ցիանիդի ներմուծման, փոխադրման, պահեստավորման, պահպանության և անվտանգության պայմանների նկատմամբ վերահսկողությունը: 

3. Ներմուծված նատրիումի ցիանիդը երրորդ կողմին վաճառելու դեպքում <Մեդիսար> սահմանափակ պատասխանատվությամբ ընկերությունը պարտավոր է դրա մասին նախօրոք տեղեկացնել Հայաստանի Հանրապետության կառավարությանն առընթեր ազգային անվտանգության ծառայությանը, Հայաստանի Հանրապետության կառավարությանն առընթեր ՀՀ ոստիկանությանը` տրամադրելով համապատասխան տեղեկություններ գործարքի կողմի, վաճառվող ապրանքատեսակի և քանակի մասին:

4. Հայաստանի Հանրապետության էներգետիկայի և բնական պաշարների   նախարարին` 10-օրյա  ժամկետում ապահովել <Մեդիսար> սահմանափակ պատասխանատվությամբ ընկերությանը  Հայաստանի Հանրապետություն նատրիումի ցիանիդի ներմուծման  և  վերջնական օգտագործողի հավաստագրի տրամադրումը:
ՀՀ  էներգետիկայի և բնական պաշարների  նախարար`    Ա.Մովսիսյան

ԻՐԱՎԱԿԱՆ  ԱԿՏԻ ՀԻՄՆԱՎՈՐՈՒՄԸ
<<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին> Հայաստանի Հանրապետության կառավարության որոշման նախագծի վերաբերյալ 
1. Անհրաժեշտությունը – Հայաստանի Հանրապետության լեռնահանքային արդյունաբերությունում ազնիվ մետաղների օգտակար հանածոների հանքաքարի հարստացման համար անհրաժեշտ է օգտագործել նատրիումի ցիանիդ:
2. Ընթացիկ իրավիճակը և խնդիրները - Տվյալ  ոլորտում տնտեսական գործունեություն ծավալած որոշ տնտեսավարող սուբյեկտներ իրենց համար անհրաժեշտ նատրիումի ցիանիդը ձեռք են բերում միջնորդ կազմակերպություններից, որոնք մասնագիտացել են թունավոր քիմիական նյութերի ներկրման և վաճառքի մեջ: Քանի որ Հայաստանի Հանրապետությունում չի արտադրվում նատրիումի ցիանիդ, ապա անհրաժեշտություն է առաջացել այն ներկրել արտերկրից: 
3. Տվյալ բնագավառում իրականացվող քաղաքականությունը – Հայաստանի Հանրապետությունում լեռնահանքային արդյունաբերության ոլորտի տնտեսական գործունեության կարգավորում: 

4. Կարգավորման նպատակը և բնույթը – Նատրիումի ցիանիդի ներմուծումը հնարավորություն կտա բավարարել հանրապետության լեռնահանքային արդյունաբերության պահանջները: <Մեդիսար> ՍՊԸ-ն հանդիսանում է ՀՀ–ում արդյունաբերական քիմիական նյութերի մատակարար և նպատակահարմար է որպեսզի ներմուծումն իրականացվի այս ընկերության կողմից: Վերջինս էլ այնուհետև պահանջի դեպքում կվաճառի նատրիումի ցիանիդը լեռնահանքային արդյունաբերության ոլորտի կազմակերպություններին:
5. Նախագծի մշակման գործընթացում ներգրավված ինստիտուտները և անձիք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում: 
6. Ակնկալվող արդյունքը - Ներկայացված նախագծի ընդունման արդյունքում թույլտվություն կտրվի իրականացնելու նատրիումի ցիանիդի ներմուծում` վաճառքի նպատակով, ինչպես նաև իրականացնել հսկողություն ներմուծման, փոխադրման, պահեստավորման, պահպանության, վաճառքի և անվտանգության պահպանման նկատմամբ:
Ա. Մովսիսյան
Տ Ե Ղ Ե Կ Ա Ն Ք
<<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու վերաբերյալ
<<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ  այլ իրավական ակտերի ընդունման  անհրաժեշտություն չի առաջացնում: 
Տ Ե Ղ Ե Կ Ա Ն Ք
<<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում  փոփոխություններ նախատեսելու մասին

<<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի  եկամուտներում և ծախսերում փոփոխություններ չի նախատեսում:
Ա. Մովսիսյան
Տ Ե Ղ Ե Կ Ա Ն Ք - Ա Մ Փ Ո Փ Ա Թ Ե Ր Թ
<<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին>>  ՀՀ կառավարության որոշման նախագծի վերաբերյալ շահագրգիռ մարմինների առաջարկությունների և  դիտողությունների մասին
	Առարկության, առաջար​կու​թյան հեղինակը (առարկու​թյան առաջարկության ամսաթիվը)
	Առարկության, առաջարկության բովանդակությունը
	Եզրակացություն

	1
	2
	3

	ՀՀ առողջապահության 
նախարար   
    27.04.2011թ.  
№ՀՔ/3319-11
	   Դիտողություններ և առաջարկություններ չունի:
	

	ՀՀ արտակարգ իրավիճակների նախարար  
27.04.2011թ.  
 №1/06.1/747-11
	    Նախագծում ավելացնել նոր կետ հետևյալ ձևակերպմամբ. <<Մեդիսար>> սահմանափակ պատասխանատվությամբ ընկերությունը պարտավոր է նատրիումի ցիանիդի ներմուծումից ոչ ուշ քան 10 օր առաջ  և ՀՀ կառավարությանն առընթեր ՀՀ ոստիկանության հետ համաձայնեցնել ներմուծվող կամ երրորդ կողմին վաճառվող նատրիումի ցիանիդի փոխադրման երթուղին և ժամկետը:>>:
	  Առաջարկությունը չի ընդունվում, քանի որ այն կարգավորված է որոշման նախագծի 2-րդ կետով: 

	ՀՀ բնապահպանության նախարար    

   21.04.2011թ. 

№01/04.3/10733-11
	  Առաջարկություններ և առարկություններ չունի:

	

	ՀՀ կառավարությանն առընթեր ազգային անվտանգության ծառայության տնօրեն
28.04.2011թ.

№ 11/242
	  Նախագծի վերաբերյալ մեր դիրքորոշումը կարող ենք հայտնել նատրիումի ցիանիդի տեղափոխման և պահպանման, ինչպես նաև ներկրման նպատակների վերաբերյալ համապատասխան տեղեկանքի առկայության դեպքում:
	Նատրիումի ցիանիդի ներկրման նպատակները նշված են  որոշման նախագծի ընդունման հիմնավորման մեջ:

	ՀՀ կառավարությանն առընթեր ՀՀ ոստիկանության պետ
29.04.2011թ.

 №35/556
	 Առաջարկություններ և առարկություններ չունի:
 
	

	ՀՀ կառավարությանն առընթեր պետական եկամուտների կոմիտեի նախագահ
18.04.2011թ.
№01/3-2/2285-11
	   Առաջարկություններ և առարկություններ չունի:

	

	ՀՀ արդարադատության նախարար

17.05.2011թ.

№01/2939-11
	   Առաջարկություններ  չունի:

	

	ՀՀ ֆինանսների նախարար
	Ս.թ. մայիսի 27-ի Ձեր թիվ 01/24.1/2035-11 գրությամբ ներկայացված “Մեդիսար” սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին” Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ եւ առաջարկություններ չունենք:

	

	ՀՀ պաշտպանության նախարարություն
	
	Ի կատարումն ՀՀ վարչապետի N 02/16.2/8618-11 հանձնարարականի <<Մեդիսար> սահմանափակ պատասխանատվությամբ ընկերությանը նատրիումի ցիանիդի ներմուծման թույլտվություն տալու մասին> Հայաստանի Հանրապետության կառավարության որոշման նախագիծը 2011թ. մայիսի 26-ին N 01/24.1.2035-11 գրությամբ ներկայացվել է ՀՀ պաշտպանության և ֆինանսների նախարարություններին համաձայնեցման: ՀՀ ֆինանսների նախարարությունը վերոնշյալ նախագծի վերաբերյալ  դիտողություններ և առաջարկություններ չունի:

Միաժամանակ տեղեկացնում եմ, որ ՀՀ պաշտպանության նախարարությունը մինչ օրս կարծիք չի ներկայացրել:  

13.06.11թ ՀՀ էներգետիկայի և բնական պաշարների նախարարությունից  աշխատանքային կարգով տեղեկացրին , որ ՀՀ պաշտպանության նախարարությունը գրավոր պատասխանել է , որ առաջարկություններ և դիտողություններ չունի նախագծի վերաբերյալ   :    Պետաիրավական վարչության գլխավոր մասնագետ` Բակուր Սիմոնյան  14.06.11թ.


Ա. Մովսիսյան












